
KEPUTUSAN MAIJLIS FATWA NEGERI SABAH MENGENAI “KEDUDUKAN KUMPULAN
PEMUDA KAHFI ATAU AJARAN BINA NEGARA ISLAM MA’HAD AL-ZAYTUN”

Muzakarah Majlis Fatwa Negeri Sabah Bil. 3/2023 telah bersidang pada 13 dan 14 Disember 2023M/29
Jamadilawal dan 1 Jamadilakhir 1445H bertempat di Bilik Seri Beringgis, Hotel Raia, Kota Kinabalu bagi
membincangkan mengenai “Kedudukan Kumpulan Pemuda Kahfi atau Ajaran Bina Negara Islam Ma’had Al-
Zaytun” dan telah bersetuju untuk menyiarkan dalam Warta Kerajaan Negeri Sabah bahawa:

1. Kumpulan Pemuda Kahfi atau Ajaran Bina Negara Islam Ma’had Al-Zaytun yang dipimpin oleh Abdussalam
Rasyidi yang dikenali sebagai Panji Gumilang adalah sesat dan menyesatkan serta bercanggah dengan
pegangan Ahli Sunnah Waljamaah.

2. Unsur-unsur penyelewengan tersebut, antaranya adalah seperti yang berikut:

2.1 Dalam aspek akidah:

i. memberi definisi konsep tauhid Rububiyyah, Uluhiyyah dan Ubudiyyah sebagaimana yang
berikut:

a. Tauhid Rububiyyah ditafsir sebagai undang-undang.
b. Tauhid Mulkiyyah ditafsir sebagai negara.
a. Tauhid Uluhiyyah sebagai umat.

ii. mengkafirkan kumpulan selain mereka dan orang Islam yang tidak mengikut kumpulan itu dianggap
tidak sah kelslamannya.

ENAKMEN FATWA 2004 - (samb.)

i. menggunakan ayat Al-Quran dengan tafsiran mengikut keperluan kumpulan mereka.
1.2 Dalam aspek syariat:
i. ibadah korban ke atas haiwan ternakan hanya sekadar lambang sahaja.
ii. mendakwa Rasulullah SAW membina Negara Madinah hasil dari dana zakat fitrah.
iii. dosa berzina dan maksiat dapat dihapuskan dengan membayar sejumlah wang.

2. Mana-mana orang Islam secara individu atau berkumpulan melalui pertubuhan, persatuan, syarikat dan
seumpamanya sama ada berdaftar atau tidak:

i. hendaklah menjauhi ajaran, pegangan dan fahaman sebagaimana yang dinyatakan dalam perenggan 1 dan
dilarang berpegang kepadanya, mempercayai, mengajar, menyebarkan, mengamalkan atau menjadi
pengikutnya.

ii. tidak boleh memiliki, menyimpan, menjual, memuat naik, memuat turun, menyebarkan, mengedarkan,
menggantungkan atau menerbitkan apa-apa poster, buku, majalah, risalah atau apa-apa bahan bacaan lain
sama ada dicetak, ditaip, ditulis tangan atau dikeluarkan dalam apa-apa bentuk keluaran atau ulang cetak,
termasuklah apa-apa rakaman audio, rakaman visual, laman sesawang, bahan kecerdasan buatan (Al),
media cetak atau media elektronik yang mengandungi ajaran, pegangan dan fahaman sebagaimana yang
dinyatakan dalam perenggan 1. Larangan ini hendaklah dibaca selaras dengan tafsiran mana-mana undang-
undang yang berkuat kuasa.

iii. dilarang daripada bersubahat melakukan mana-mana perkara dalam perenggan 2.

3. Mana-mana orang Islam yang mengamalkan ajaran ini atau yang seumpama dengannya wajib bertaubat kepada
Allah SWT dan meninggalkan ajaran tersebut dengan segera.

4. Mana-mana orang Islam sama ada secara individu atau berkumpulan yang terlibat dengan perkara di atas adalah
melakukan suatu kesalahan dan boleh diambil tindakan di bawah Enakmen Kesalahan Jenayah Syariah 1995
atau mana-mana undang-undang lain yang berkuat kuasa di Negeri Sabah.

SS. DATUK UsTAZ HAJI BUNGSU @ Aziz BIN HAJI JAAFAR,
Mufti Kerajaan Negeri Sabah
Merangkap Pengerusi Majlis Fatwa Negeri Sabah.






